
ФАРМIРАВАННЕ IНФАРМАЦЫЙНЫХ РЭСУРСАЎ 

СПЕЦЫЯЛЬНЫХ ГАЛIНОВЫХ БIБЛIЯТЭК  
У ДАПАМОГУ ПРАЦЭСУ  

БЕСПЕРАПЫННАЙ АДУКАЦЫI 
 
Інфармацыйныя рэсурсы – гэта неад’емная складаючая 

iнфармацыйнай прасторы бiблiятэкi, яе сутнасць, тое, без чаго 
немагчыма яе iснаванне. У спецыяльных галiновых бiблiятэках 
(рэспубліканскія галіновыя, галіновыя бібліятэкі устаноў вы-
шэйшай адукацыі) iнфармацыйныя рэсурсы ў дапамогу працэ-
су бесперапыннай адукацыi прадстаўлены бiблiятэчнымi фон-
дамi, у якiя ўключаны дакументы на традыцыйных папяровых 
носьбiтах, базы данных уласнай генерацыi, даведачна-пошука-
вы аппарат бiблiятэкi; а таксама спасылкi на каштоўныя рэсур-
сы інтэрнэта, электронныя тэксты вучэбна-метадычнай лiтара-
туры, знешнiя базы даных, да якiх бiблiятэка забяспечвае доступ. 
Адзiн з аспектаў фармiравання iнфармацыйных рэсурсаў 

спецыяльных бiблiятэк заключаецца ў выбiральнасцi камплек-
тавання iх фондаў. Параўнанне палiтыкi камплектавання 
фондаў бiблiятэк тэхнiчных, медыцынскiх, сельскагаспадарчых 
УВА i рэспублiканскiх галiновых бiблiятэк у дапамогу працэсу 
бесперапыннай адукацыi паказвае, што розныя тыпы бiблiятэк 
пры фармiраваннi фондаў кiруюцца сваёй мiсiяй i задачамi, 
якiя стаяць перад iмi. Кожная бiблiятэка рэалiзуе сваё сацы-
яльнае прызначэнне шляхам выканання розных функцый. Для 
рэспублiканскiх галiновых бiблiятэк уласцiвы спецыяльныя 
функцыі iнфармацыйнага забеспячэння навукова-вытворчай 
дзейнасцi, iнавацыйных праектаў, iнфармацыйнага суправа-
джэння дзяржаўных, галiновых i рэгiянальных навукова-
тэхнiчных праграм, а таксама ў апошнi час – iнфармацыйнага 
забеспячэння адукацыйнага працэса. Бiблiятэкi УВА маюць 
галоўную задачу – забеспячэнне навучальнага, выхаваўчага 
працэса, а таксама iнфармацыйнае суправаджэнне навуковай 
дзейнасцi выкладчыкаў, аспiрантаў, магiстрантаў. Таму 
галоўнай сацыяльнай функцыяй будзе адукацыйная. 
На працэс фармiравання фондаў у дапамогу адукацыйнаму 

працэсу аказваюць уплыў шэраг фактараў. Напрыклад, фармi-
раванне дакументнага фонду бiблiятэкi УВА ажыццяўляецца 

пад уздзеяннем дзяржаўных адукацыйных стандартаў новага 
пакалення, змянення накiрункаў падрыхтоўкi спецыялiстаў; 
адкрыцця новых спецыяльнасцей, выкарыстання шматузроў-
невай сістэмы падрыхтоўкi спецыялiстаў; змянення нарматы-
ваў забяспечанасцi вучэбнымi выданнямi. Крытэрыямi адбору 
дакументаў у фонд з’яўляецца тып выдання (вучэбныя, наву-
ковыя, даведачныя, лiтаратурна-мастацкiя выданнi), адпавед-
насць профiлю ўстановы адукацыi, навукова-практычная знач-
насць дакументаў. Пры адборы таксама ўлiчваюцца мова вы-
дання, дата публiкацыi, кнiгазабеспячэнне пэўных дысцыплiн. 
Павялiчэнне кошту лiтаратуры, немагчымасць набыцця неаб-
ходных выданняў, якiя выйшлi ў iншых краiнах, абмежаваныя 
iх тыражы i выкарыстанне сучасных iнфармацыйных тэхнало-
гiй прывялi да неабходнасцi стварэння электронных бiблiятэк-
рэпазiторыяў, якiя ўключаюць электронныя паўнатэкставыя 
калекцыi вучэбнай лiтаратуры, падрыхтаванай выкладчыкамi i 
навуковыя выданнi, прызначаныя для задавальнення патрэб-
насцей у iнфармацыi аб навучальнай установе i забеспячэння 
навучальнага працэса. Да такiх iнфармацыйна-адукацыйных 
рэсурсаў забяспечваецца лакальны сеткавы доступ, а ў пер-
спектыве – i оn-line доступ. Развiццё данай тэхналогii будзе 
паспяховым толькi пры вырашэннi пытанняў, звязаных з ахо-
вай аўтарскiх правоў. Аналiзуючы склаўшуюся сiтуацыю з фар-
мiраваннем фондаў у дапамогу адукацыйнаму працэсу, спецыя-
лiсты разглядаюць тры варыянты папаўнення бiблiятэкi электрон-
нымi калекцыямi дакументаў: cтварэнне ўласнай электронна-
бiблiятэчнай сiстэмы; афармленне падпiскi на падрыхтаваную 
электронна-бiблiятэчную сiстэму ў знешнiх арганiзацый-
агрэгатараў; стварэнне мiжвузаўскiх электронных бiблiятэк [4]. 
Асноўным вызначальным прынцыпам у дзейнасцi рэспублi-

канскiх галiновых бiблiятэк з’яўляецца iх накiраванасць на за-
давальненне спецыфiчных iнфармацыйных патрэбнасцей спе-
цыялiстаў навуковай i вытворчай, сфер дзейнасцi. Для рэаліза-
цыі гэтай мэты бiблiятэкi фармiруюць галiновы па змесце фонд 
дакументаў, а таксама калекцыi асобных, унiкальных вiдаў 
дакументаў (патэнтных, нарматыўна-тэхнiчных, прамысловых 
каталогаў, неапублiкаваных). Сёння кола карыстальнiкаў гэтых 
бiблiятэк не абмяжоўваецца толькi спецыялiстамi, значную 
колькасць чытачоў складаюць студэнты, што адбiваецца на ха-
рактары iх камплектавання. Адукацыйная функцыя рэспублi-
канскiх галiновых бiблiятэк становiцца рэальнасцю i ў сувязi з 

хуткай мабiльнасцю кадраў, пашырэннем iх функцыянальных 
абавязкаў, пераквалiфiкацыяй, што патрабуе ад бiблiятэк ства-
рэння адукацыйнага асяроддзя, фармiравання iнфармацыйных 
рэсурсаў, якiя дапамагаюць хуткай адаптацыi спецыялiстаў, 
павышэнню iх квалiфiкацыi i пашырэнню сферы прымянення 
ведаў. На дадзеным этапе развiцця рэспублiканскiя галiновыя 
бібліятэкі атрымоўваюць абавязковы экзэмпляр вучэбнай 
лiтаратуры айчынных аўтараў, а таксама (выбарча) замежных 
аўтараў. Пры набыццi вучэбнай лiтаратуры звяртаецца ўвага на 
пашыраны чытацкi адрас выдання (не толькi для выкарыстан-
ня студэнтамi, але для ажыццяўлення практычнай дзейнасці, 
каб выданні былі карысны для iнжынераў, урачоў, аграномаў), 
на вучэбныя выданнi па новых для нашай эканомiкi праблемах 
(перавозка нафты, атамная энергетыка, трансплантацыя орга-
наў чалавека, геннамадыфiкаваныя прадукты харчавання), на 
вучэбныя выданнi, якiя падрыхтаваны не толькi навучальнымi 
ўстановамi, але i навуковымi калектывамi. Пры адборы даку-
ментаў надаецца ўвага навуковаму статусу аўтара (наяўнасцi 
навуковай ступенi, навуковага звання). Пэўную колькасць ву-
чэбных выданняў бiблiятэкi атрымоўваюць праз дакументааб-
мен з бiблiятэкамi краiн СНД, у якасцi ахвяраванняў ад мiж-
народных арганiзацый i самiх аўтараў. 
У цэлым у фондах рэспубліканскіх галiновых бiблiятэк ву-

чэбная лiтаратура складае да 50 % ад агульнага аб’ёму фонда. 
Крытэрыямi адбору вучэбных выданняў з’яўляюцца: актуаль-
насць i iнфарматыўнасць зместу дакумента, тэматычная, галi-
новая прыналежнасць і месца выдання, мова выдання, аўтарскi 
прызнак, практыка-арыентаванасць вучэбнага зместу. 
Значную дапамогу ў забеспячэннi адукацыйнай дзейнасцi 

карыстальнiкаў адыгрываюць БД рэспублiканскiх галiновых 
бiблiятэк, якiя змяшчаюць iнфармацыю па розных аспектах 
галiновай навукi i вытворчасцi. Напрыклад, РНТБ генерыруе 
звыш 30 БД, а забяспечвае доступ да звыш 100 БД. Яны змяш-
чаюць iнфармацыю аб розных вiдах дакуменаў, забяспечваюць 
доступ да поўных тэкстаў вучэбнай лiтаратуры, манаграфiй, 
патэнтных дакументаў. Напрыклад, БД «У дапамогу адука-
цыйнаму працэсу», падрыхтаваная бібліятэкай, змяшчае пера-
лік нарматыўна-тэхнічных дакументаў, запатрабаваных УВА 
тэхнічнага профілю. Поўнатэкставая БД «БiблiяРосiка», змяш-
чае 9 тыс. тэкстаў вучэбнай, навуковай литаратуры, а таксама 
артыкулаў з перыядычных выданняў па сацыяльна-гуманітар-

ных, эканамiчных, прыродазнаўчых i тэхнiчных дысцыплiнах. 
РНМБ забяспечвае доступ да поўнатэкставай БД «i-books.ru», 
створанай вядучымi выдавецтвамi вучэбнай i навуковай лiтара-
туры «Питер» i «БХВ-Петербург». Гэта электронная бiблiятэч-
ная сiстэма распрацавана ў цесным кантакце з Асацыяцыяй 
бiблiятэчных кансорцыумаў «АРБИКОН» i адлюстроўвае леп-
шыя падручнiкi i вучэбныя дапаможнiкi для вышэйшай школы. 
У Расiйскiм сегменце інтэрнэта iснуе шмат розных праектаў 

стварэння электронных вучэбных выданняў i размеркаванага 
рэсурса вучэбнай лiтаратуры: «Адзіная калекцыя лічбавых 
адукацыйных рэсурсаў», «Каталог адукацыйных рэсурсаў сеткі 
Iнтэрнэт» і шмат іншых, дзе размяшчаюцца поўныя тэксты ву-
чэбна-метадычнай, навуковай літаратуры. [1, 2, 3]. Напрыклад, 
электронная бібліятэка «КнигаФонд.ru» – гэта адзіная сістэма-
тызаваная база вучэбна-метадычных матэрыялаў. Яна ўключае 
манаграфіі, вучэбныя дапаможнікі, тэксты лекцый, вучэбныя 
модулі, метадычны матэрыял, якія сістэматызаваны па галінах 
ведаў, дысцыплінах, спецыяльнасцях і інш. На сайце аргані-
зацыі www.knigafund магчыма весці тэматычны пошук па клю-
чавых тэрмінах, прадметных рубрыках, аўтары, загалоўку, 
спецыяльнасці, установе адукацыі. Зручны інтэрфэйс дазваляе 
складаць спісы літаратуры, рабіць уласныя кніжныя паліцы, 
весці свае электронныя канспекты з улікам аўтарскіх правоў. 
Праект электроннага кнігавыдання «КнигаФонд.ru» дае УВА 
магчымасць пашырэння ўласнай інфармацыйнай сістэмы, 
з’яўляецца карысным для дыстанцыйнай адукацыі і павышэння 
канкурэнтаздольнасці кожнай УВА. Стварэнне такіх інфарма-
цыйных рэсурсаў грунтуецца на прынцыпе адкрытай ліцэнзіі, 
адкрытых архіваў і прызнана як найбольш перспектыўная ма-
дэль распаўсюджвання навукова-адукацыйных рэсурсаў [1]. 
У сегменце беларускага інтэрнэта таксама прадстаўлены 

адукацыйныя парталы, сайты ўстаноў адукацыі (напрыклад, 
партал «Прафесійная адукацыя», сайт навуковай педагагічнай 
бібліятэкі і інш.), але яны ўтрымліваюць толькі спасылкі на 
іншыя рэсурсы, бібліятэкі, установы адукацыі, нарматыўна-
прававыя акты. Размешчаныя поўнатэкставыя рэсурсы рэпазi-
торыяў бібліятэк маюць абмежаваны доступ. 
Такім чынам, у адзінай адукацыйна-інфармацыйнай прасто-

ры нашай краіны бібліятэкі галіновых устаноў адукацыi бачац-
ца як асноўныя стваральнiкі i захавальнiкі электронных iнфар-
мацыйных рэсурсаў. Рэспублiканскiя галiновыя бiблiятэкi бу-

дуць ажыццяўляць навiгацыю ў электронных адукацыйных рэ-
сурсах, ажыццяўляць iх адбор, размяшчэнне i забеспячэнне да 
iх доступу шляхам прамога i ўскоснага ўзаемадзеяння на 
прынцыпах сацыяльнага партнёрства, калектыўнага доступу 
для бiблiятэк-фiлiялаў i сеткавага прынцыпа арганiзацыi такога 
ўзаемадзеяння. 

БЕЛАРУСКАМОЎНАЯ КНІГА  

І СУЧАСНАЕ КНІГАВЫДАННЕ БЕЛАРУСІ: 
АСНОЎНЫЯ ТЭНДЭНЦЫІ 

 
Чытанне кніг застаецца важнейшым паказчыкам ўзроўню 

развіцця культуры і маральна-этычнага стану грамадства. Раз-
віццё сучаснага кнігавыдання Беларусі, беларуская кніга як 
з’ява ў сусветнай кніжнай культуры патрабуюць пільнага кло-
пату дзяржавы, а таксама адпаведнага навуковага забеспячэн-
ня. У Беларускім дзяржаўным універсітэце культуры і мастац-
тваў гэтым пытанням надавалася асаблівая ўвага, пра што 
сведчаць міжнародныя навуковыя форумы і выдадзеныя па-
водле іх матэрыялы – гэта міжнародныя навукова-практычныя 
канферэнцыі «Недзяржаўная выдавецкая дзейнасць у Беларусі: 
гісторыя і сучаснасць» (3–4 красавіка 1996 г.), «Беларуская 

